
ᐅᖅᑯᔾᔭᐃᑦ ᐃᓐᓇᕐᓄᑦ − ᐃᓐᓇᕐᓄᑦ ᐃᑲᔫᑏᑦ 
ᐊᐱᖅᑯᑕᐅᒐᔪᑦᑐᑦ 

 

ᐊᐱᖅᑯᑦ: ᑭᒃᑯᑦ ᐃᑲᔫᑎᓂᒃ ᑮᓇᐅᔭᓕᑕᐅᒍᓐᓇᖅᑲ? 

ᑭᒡᒍᑎ:  ᑮᓇᐅᔭᓕᑕᐅᒍᓐᓇᖁᓪᓗᑎᑦ ᐃᑲᔫᑎᓂᒃ: 

✓ ᐃᓅᓕᕐᕕᖃᕈᕕᑦ ᐊᑯᓐᓂᖏᓐᓂᒃ ᔭᓐᓄᐊᓕ 1, 1949 ᐊᒻᒪᓗ ᑏᓰᒻᐱᕆ 31, 1955 (ᐅᑭᐅᓖᑦ 

65−ᓂᒃ 71-ᓄᑦ ᑏᓰᒻᐱᕆ 31, 2020-ᒥ). 

✓ ᐃᓅᓗᑎᑦ ᐊᑎᖃᖃᑕᐅᓗᑎᑦ ᓄᓇᕗᑦ ᐊᖏᕈᑎᖏᓐᓂ; ᐊᒻᒪᓗ 

✓ ᑐᓂᓯᓗᑎᑦ ᑐᒃᓯᕋᐅᒻᒥᒃ ᑕᑕᑎᕆᐊᓕᒻᒥᒃ ᐊᑎᓕᐅᖅᑕᐅᖃᑕᐅᒍᑎᒃᓴᓐᓂᒃ. ᑐᒃᓯᕋᐅᑦ ᑕᑕᑎᕆᐊᓕᒃ 

ᑐᙵᕕᒃᑯᑦ ᐃᑭᐊᖅᑭᕕᖓᓃᑦᑐᖅ www.tunngavik.com  

 

ᐊᐱᖅᑯᑦ:  ᖃᑦᓯᐅᕙ ᐃᑲᔫᑎᒃᓴᓂᒃ ᑮᓇᐅᔭᖅᑖᑦᓴᖅ? 

ᑭᒡᒍᑎ:  ᐃᓅᓯᓕᒫᖅ ᑮᓇᐅᔭᖅᑖᖅᑎᑕᐅᖃᑦᑕᓂᐊᖅᑐᑎᑦ $120−ᓂᒃ ᑮᓇᐅᔭᒃᑯᕕᓐᓄᑦ ᐴᖅᑕᐅᑦᓴᐅᑎᒋᓗᓂ. 

ᑮᓇᐅᔭᒃᑯᕕᑦᓯᐅᑎᑎᑦ ᑐᓂᓯᒪᙱᒃᑯᕕᒋᑦ, ᓯᒃᑭ/ᑮᓇᐅᔭᒃᓴᖅ ᐊᐅᓪᓚᑎᑦᑎᑕᐅᖃᑦᑕᓂᐊᖅᑐᖅ 

ᐃᓕᓐᓄᑦ ᑎᑎᖅᑲᓂᐊᕐᕕᒃᑯᑦ. 

ᐊᐱᖅᑯᑦ: ᑭᓱ ᐊᔨᒌᙱᒍᑎᒋᒻᒪᒍ ᐅᖅᑯᔾᔭᐃᑦ ᐃᓐᓇᕐᓄᑦ − ᐃᓐᓇᐃᑦ ᐃᑲᔫᓯᐊᕆᖃᑦᑕᖅᑕᖏᑦ ᐊᒻᒪᓗ 

ᓄᓇᕗᒻᒥ ᐃᑦᑐᖅᓯᐅᑎᑖᖑᖃᑦᑕᖅᑐᑦ? 

ᑭᒡᒍᑎ:  ᐅᖅᑯᔾᔭᐃᑦ ᐃᓐᓇᕐᓄᑦ − ᐃᓐᓇᐃᑦ ᐃᑲᔫᓯᐊᕆᖃᑦᑕᖅᑕᖏᑦ ᓄᓇᕗᒻᒥ ᐃᑦᑐᖅᑐᓯᐅᑎᑖᖑᖃᑦᑕᖅᑐᑦ 

ᐅᐃᒍᖓ ᓴᖅᑭᖅᑕᐅᓚᐅᖅᑐᖅ 1993-ᒥ. 1993-ᒥ ᐃᑲᔫᑎᒃᓴᖅ ᐃᓐᓇᕐᓄᑦ ᐃᓅᓕᖅᓯᒪᔪᓄᑦ ᑏᓰᒻᐱᕆ 31, 1948 

ᑐᖔᓂᓘᓐᓃᑦ. ᐅᖅᑯᔾᔭᐃᑦ ᐃᓐᓇᕐᓄᑦ − ᐃᓐᓇᕐᓄᑦ ᐃᑲᔫᑏᑦ ᑮᓇᐅᔭᓕᑕᐅᒃᑲᓐᓂᕈᑏᑦ ᖄᖓᒍᑦ ᐃᓐᓇᕐᓄᑦ 

ᐃᓅᓕᖅᓯᒪᔪᓄᑦ ᑐᖔᓂ ᔭᓐᓄᐊᓕ 1, 1949 ᐊᒻᒪᓗ ᑏᓰᒻᐱᕆ 31, 1955. 

ᐊᐱᖅᑯᑦ:  ᑐᒃᓯᕋᐅᓯᐅᕈᒪ ᐊᑎᓕᐅᖅᑕᐅᖃᑕᐅᒍᒪᓗᖓ ᐃᑲᔫᑎᓄᑦ, ᖃᖓ ᓯᕗᓪᓕᖅᐹᒥ 

ᑮᓇᐅᔭᖅᑖᖅᑎᑕᐅᓂᐊᖅᑯᖓ? 

ᑭᒡᒍᑎ:  ᑮᓇᐅᔭᖅᑖᑎᑦ ᑮᓇᐅᔭᒃᑯᕕᓐᓄᑦ ᐴᖅᑕᐅᖃᑦᑕᓂᐊᖅᑐᑦ ᐅᓪᓗᖅ ᓯᕗᓪᓕᖅᐹᖓᓂ ᑕᖅᑭᑕᒫᑦ. 

ᑮᓇᐅᔭᒃᑯᕕᑦᓯᐅᑎᑎᑦ ᐃᓚᓕᐅᑎᔭᕆᐊᓕᑎᑦ ᑐᒃᓯᕋᐅᑎᓐᓄᑦ ᐴᖅᑕᐅᑦᓴᐅᑎᒋᖃᑦᑕᖁᓪᓗᒋᑦ 

ᑮᓇᐅᔭᒃᑯᕕᓐᓄᑦ ᑮᓇᐅᔭᖅᑖᑎᑦ. ᑮᓇᐅᔭᒃᑯᕕᑦᓯᐅᑎᑎᑦ ᑐᓂᓯᒪᙱᒃᑯᕕᒋᑦ, ᓯᒃᑭᒥᒃ/ᑮᓇᐅᔭᒃᓴᒥᒃ 

ᑎᑎᖅᑲᓂᐊᕐᕕᒃᑯᑦ ᐊᐅᓪᓚᑎᑦᓯᕕᐅᖃᑦᑕᓂᐊᖅᑐᑎᑦ ᑕᕝᕗᖓ ᑎᑎᕋᖅᓯᒪᔭᓐᓄᑦ ᑐᒃᓯᕋᐅᑎᓐᓂ. 

ᓯᕗᓪᓕᖅᐹᖑᓂᐊᖅᑐᖅ ᑮᓇᐅᔭᓕᑕᐅᒍᑏᑦ ᑕᖅᑭᖓᑕ ᑭᖑᓂᐊᓂ ᐱᔭᐅᓚᐅᖅᑎᓪᓗᒋᑦ 

ᑕᑕᑎᐊᓂᒃᓯᒪᔪᑦ ᐊᖏᖅᑕᐅᓯᒪᔪᓪᓗ ᑐᒃᓯᕋᐅᑎᑎᑦ. ᑕᐃᒃᑯᐊ ᑕᑕᑎᕆᐊᓂᒃᓯᒪᔪᑦ ᑐᖔᓂ ᑏᓰᒻᐱᕆ 

1, 2020 ᐱᔪᓐᓇᓂᐊᖅᑐᑦ ᓯᕗᓪᓕᖅᐹᒥ ᑮᓇᐅᔭᓕᑕᐅᒍᑎᒥᓂᒃ ᑐᖔᓂ ᑏᓰᒻᐱᕆ 25, 2020. 

ᑕᑕᑎᐊᓂᒃᓯᒪᙱᑦᑐᑦ ᑐᒃᓯᕋᐅᑏᑦ ᑭᖑᕙᕆᐊᕈᑕᐅᑐᐃᓐᓇᕆᐊᓖᑦ ᐊᖏᖅᑕᐅᓂᖓᓂᒃ ᑐᒃᓯᕋᐅᑎᖏᑦ 

ᐊᒻᒪᓗ ᑮᓇᐅᔭᓕᑕᐅᒍᑎᒃᓴᖓᓄᑦ ᓯᕗᓪᓕᖅᐹᒥ. 

ᐊᐱᖅᑯᑦ:  ᐱᒻᒪᐃᑕᒃᑲ ᑮᓇᐅᔭᓕᑕᐅᒍᑎᒋᒍᓐᓇᖅᓯᒪᓗᒋᑦ ᐃᓚᓕᐅᔾᔭᐅᒍᓐᓇᖅᑲᑦ ᑐᒃᓯᕋᐅᑎᓐᓄᑦ ᓯᕗᓂᑦᑎᓐᓂ? 

ᑭᒡᒍᑎ:  ᐋᒡᒐ. ᑮᓇᐅᔭᓕᑕᐅᒍᑏᑦ ᐱᒋᐊᑕᐃᓐᓇᓂᐊᖅᑐᑦ ᑐᒃᓯᕋᐅᑏᑦ ᑕᑕᑎᐊᓂᒃᓯᒪᔪᑦ ᐱᔭᐅᓯᒪᓕᖅᑲᑦ 

ᐊᒻᒪᓗ ᐊᖏᖅᑕᐅᓯᒪᓗᓂ. ᐱᒻᒪᐃᑦᑐᐃᑦ ᑮᓇᐅᔭᓕᑕᐅᒍᑎᒋᒍᓐᓇᖅᓯᒪᓪᓗᑎᒋᑦ 

ᑮᓇᐅᔭᓕᑕᐅᒍᑎᒋᔭᐅᔾᔮᖏᑦᑐᑦ. 

ᐊᐱᖅᑯᑦ:  ᐃᑦᑐᖅᓯᐅᑎᑖᖃᑦᑖᓂᒃᑲᒪ ᓄᓇᕗᑦ ᐸᐸᑦᑎᔨᖏᓐᓂᒃ. ᑐᒃᓯᕋᐅᓯᐅᕈᓐᓇᖅᑯᖓ ᑖᑦᓱᒥᖓ ᐃᑲᔫᑎᒥᒃ? 

ᑭᒡᒍᑎ:   ᐋᒡᒐ. ᐱᔪᓐᓇᖅᑎᑕᐅᒍᓐᓇᖅᑐᑎᑦ ᑖᑦᓱᒥᖓ ᐃᑲᔫᑎᒥᒃ, ᐃᓅᓕᖅᑐᒥᓂᐅᒍᕕᑦ ᐊᑯᓐᓂᖏᓐᓂ 

ᔭᓐᓄᐊᓕ 1, 1949 ᐊᒻᒪᓗ ᑏᓰᒻᐱᕆ 31, 1955 (ᐅᑭᐅᓖᑦ 65-ᓂᒃ 71-ᓄᑦ ᑏᓰᒻᐱᕆ 31, 

http://www.tunngavik.com/


ᐅᖅᑯᔾᔭᐃᑦ ᐃᓐᓇᕐᓄᑦ − ᐃᓐᓇᕐᓄᑦ ᐃᑲᔫᑏᑦ 
ᐊᐱᖅᑯᑕᐅᒐᔪᑦᑐᑦ 

 

2020). ᐃᓐᓇᐃᑦ ᐃᑦᑐᖅᓯᐅᑎᑖᕌᓂᖃᑦᑕᖅᑐᑦ ᐃᓅᓕᖅᓯᒪᔪᑦ ᑏᓰᒻᐱᕆ 31, 1948 ᑐᖔᓂᓘᓐᓃᑦ 

ᑕᐃᒪᐃᒻᒪᑦ ᑐᒃᓯᕋᐅᓯᐅᖅᑐᓴᐅᙱᓚᑦ. 

ᑭᓯᐊᓂ, ᐃᓐᓇᐃᑦ ᑕᖅᑭᑕᒫᖅᓯᐅᑎᓂᒃ ᐃᑦᑐᖅᓯᐅᑎᑖᖃᑦᑕᖅᑐᑦ $90-ᓂᒃ 2$105-ᓂᓪᓗ 

ᐃᑦᑐᖅᓯᐅᑎᖏᑦ ᐅᓄᖅᓯᒋᐊᖅᑕᐅᓂᐊᖅᑐᑦ $30-ᒥᒃ ᐊᒻᒪᓗ $15-ᓂᒃ ᑎᑎᕋᖅᓯᒪᔫᒃ ᒪᓕᓪᓗᒋᒃ 

ᑎᑭᓪᓗᒍ $120−ᕈᖅᑐᐃᓐᓇᐅᓗᑎᒃ ᑕᖅᑭᑕᒫᑦ. 

ᐊᐱᖅᑯᑦ:  ᓄᓇᕗᒻᒥ ᐊᖏᕐᕋᖃᕆᐊᖃᖅᑯᖓ ᐱᖃᑕᐅᔪᓐᓇᖁᓪᓗᖓ? 

 

ᑭᒡᒍᑎ:  ᐋᒡᒐ, ᐅᖅᑯᔾᔭᐃᑦ ᐃᓐᓇᕐᓄᑦ − ᐃᓐᓇᕐᓄᑦ ᐃᑲᔫᑎᒃᓴᑦ ᐊᑐᐃᓐᓇᐅᔪᑦ ᐃᓄᓐᓄᑦ ᐃᓐᓇᕐᓄᑦ 

ᐊᑎᖃᖃᑕᐅᔪᓄᑦ ᓄᓇᕗᑦ ᐊᖏᕈᑎᖏᓐᓂ ᐊᒻᒪᓗ ᐃᓅᓕᖅᓯᒪᔪᑦ ᐊᑯᓐᓂᖏᓐᓂ ᔭᓐᓄᐊᓕ 1, 

1949 ᐊᒻᒪᓗ ᑏᓰᒻᐱᕆ 31, 1955 ᓇᒥᒥᐅᑕᐅᒐᓗᐊᖅᑲᑕ ᐊᖏᕐᕋᖏᑦ. 


